
TOURISM IN UZBEKISTAN 

Abstract. This article comprehensively examines the role of pilgrimage sites in the development of pilgrimage 
tourism in Uzbekistan and highlights the opportunities created in the country. In addition to studying pilgrimage 
sites, it analyzes the definitions of concepts such as religious tourism, pilgrimage tourism, and Islamic tourism 
provided by various authors. The achievements in developing pilgrimage tourism in Uzbekistan are assessed 
through the study of pilgrimage sites, and the challenges that need to be addressed are also discussed. 

Keywords: Pilgrimage site, Quran, UNESCO, Sufi Allohyor, Tarikhi Mullazoda, Samarkand, Fergana Valley, sacred 
places, pilgrimage tourism, pilgrim, tourism opportunities, architectural structures, mausoleum, cemetery. 

OʻZBEKISTONDA ZIYORAT TURIZMINI RIVOJLANTIRISHDA 
ZIYORATGOHLARNING ROLI 

Vaxidov Suxrobjon  
Turizmni rivojlantirish ilmiy-tadqiqot instituti tayanch doktoranti 

Annotatsiya. Maqolada Oʻzbekistonda ziyorat turizmi rivojlanishida ziyoratgohlarning oʻrni va mamlakatimizdagi 
yaratilgan imkoniyatlar toʻliq koʻrsatib berilgan. Shuningdek, ziyoratgohlarni oʻrganish bilan bir qatorda turli 
mualliflar tomonidan diniy turizm, ziyorat turizmi, islom turizmi kabi tushunchalarga berilgan taʼriflar tahlil 
etilgan. Oʻzbekistonda ziyorat turizmini rivojlantirishdagi yutuqlar ziyoratgohlarni oʻrganishda tahlil etilgan 
hamda hal etilishi kerak boʻlgan vazifalar yoritilgan. 

Kalit soʻzlar: Ziyoratgoh, Qurʼoni karim, YUNESKO, Soʻfi Ollohyor, Tarixi Mullazoda, Samarqand, Fargʻona vodiysi, 
muqaddas qadamjolar, ziyorat turizmi, ziyoratchi, turistik imkoniyatlar, meʼmoriy inshootlar, maqbara, qabriston. 

DOI: https://doi.org/10.47390/SPR1342V5SI2Y2025N01  

Kirish. Mamlakatimizda qabul qilingan “2019 – 2025-yillarda Oʻzbekiston 

Respublikasida turizm sohasini rivojlantirish Konsepsiyasi”da 2019 – 2025-yillarda turizm 

sohasini rivojlantirishda turizmni milliy iqtisodiyotning strategik sohasiga aylantirish, turistik 

xizmatlarni diversifikatsiyalash va sifatini oshirish hamda turistik infratuzilmani, shu 

jumladan, xorijiy sarmoyalarni jalb qilish va samarali reklama marketing ishlarini olib borish 

evaziga takomillashtirish orqali erishish vazifasi qoʻyildi. Oʻzbekiston ziyorat turizmi uchun 

qulay manzil hisoblanadi. Islom olamida mashhur koʻplab ulamolar yurtimizda yashab ijod 

qilgan. Shu bilan birga, mamlakatimizda boshqa dinlarga eʼtiqod qiluvchilar uchun ham aziz 

boʻlgan tarixiy qadamjolar bor. Islom dunyosining eng qimmatbaho Qurʼoni karim 

namunalaridan biri – Xalifa Usmon Qurʼon kitobi saqlanuvchi Hazrati Imom majmuasi, buyuk 

islom imomi Mahammad Al-Buxoriy maqbarasi, Naqshbandiya tariqati izdoshlari maqbaralari 

va shu kabi koʻplab boshqa diniy markazlar mavjud. Bunday tarixiy va muqaddas qadamjolarga 

ziyorat va sayohat qilish uchun har yili dunyoning turli burchaklaridan minglab sayyohlar 

Oʻzbekistonga tashrif buyuradi. 

Adabiyotlar tahlili va metodologiya. Islom ensiklopediyasida ziyorat soʻziga 

quyidagicha taʼrif beriladi: ziyorat (arab tilida – biror yerga yoki shaxs huzuriga borish) – 

muqaddas joylarga, mozor va qabristonlarga borib, muayyan rasm-rusumlarni bajarib kelishni 

anglatadi. Shuni taʼkidlash joizki, zamonaviy turizmning yoʻnalishlari xilma-xildir. Oxirgi 

yillarda bunday yoʻnalishlar qatorida tez-tez zikr qilinayotgan diniy mohiyatli muqaddas 

joylarni ziyorat qilish bilan bogʻliq diniy maʼnaviy mohiyatli maʼrifiy sayohatlar yoki ziyorat 

turizmi, aslida, sayohat industriyasining eng qadimiy koʻrinishi ekaniga daʼvogarlik qilishga 

haqlidir Shuning uchun ham odamlar nafaqat oʻzining qadamjolar va ziyoratgohlarni shaxsan 

koʻrishga barcha davrlarda katta ishtiyoq bilan intilib kelgan. Aytish mumkinki, bunday 

sayohatlar koʻpchilik uchun maʼnaviy kamolot yoʻli vazifasini bajaradi. Musulmonlar hayotida 

esa, ushbu hodisa hamisha alohida oʻrin egallab kelgan. Buning negizida islomning beshta 

arkonidan biri sifatida haj belgilanganini zikr etish mantiqiydir. Aynan shuning uchun ham 

Makka va Madina, nafaqat haj va umra ibodati ado etiladigan muqaddas maskan ekanidan 

tashqari, balki islom dini kesimidagi diniy turizmning va muqaddas qadamjolarni ziyorat qilish 

asosiy manzillariga aylangani ayni haqiqatdir. 

Markaziy Osiyo, jumladan, hozirgi Oʻzbekiston hududida ziyoratgohlar va “muqaddas” 

deb atalgan qadamjolarning xarakteristikasidan kelib chiqib, olimlar tomonidan turlicha 

klassifikatsiya beriladi. Ular oʻz ichiga mozorlar, yaʼni musulmon qabrlari, “aziz” joy, ziyorat va 

boshqa atamalarni birlashtiradi. Masalan, M.Tastanbekov tadqiqotida, Markaziy Osiyo aholisi 

hayotida qadamjolar sifatida qabrlarni “muqaddas” yoki aziz hamda oddiy qabriston sifatida 

ajratadilar [3]. 

“Tarixi Mullozoda” muallifi asar muqaddimasining boshqa bir oʻrnida oʻtganlarning 

qabrlarini ziyorat qilishning fazilatlari toʻgʻrisida soʻz yuritish asnosida oʻzining xojagon-

naqshbandiya tariqati yirik namoyandasi va piri Xoja Muhammad Porsoning (749/1348–

822/1420) muridi boʻlganligiga quyidagicha ishora qilib oʻtadi: “Biroq kashf va aʼyon ahlidan 

boʻlgan ayrim kishilarning aytishlaricha, kimki biror ulugʻ kishini ziyorat qilish maqsadida biror 

qabrning oldiga borsa va oʻsha ulugʻ kishi oʻsha yerda dafn etilgan deb ishonsa, garchi haqiqatda 

bu oʻsha ulugʻ kishining qabri boʻlmasa-da, oʻsha ulugʻ kishining fayzi va barakotidan toʻla-toʻkis 

va biror-bir kamchiliksiz bahramand boʻladi. Chunki ruhlar olamidagi [masofaviy] yaqinlik va 

uzoqlik bir xildir. Oliy hazrat, zamona qutbi, imon ahlining panohi, ilm va irfon osmonining 

quyoshi, Alloh azza va jalla ahlidan boʻlgan komil insonlar orasidan tanlangani, valiylikka 

tayanguvchi pokiza janob, ulugʻimiz boʻlmish mavlono, bizning xojamiz, yaʼni Xoja Porso 

Muhammad ibn Muhammad al-Hofiziy al-Buxoriy (Alloh taolo uning xokini pok, qabrini oʻz fazli 

bilan yorugʻ va bizlar uchun muqaddas qilsin) ham ana shu gaplarni toʻgʻri deb topgandilar” [4]. 

Muhokama va natijalar. Barchangizga yaxshi maʼlumki, Surxon – koʻhna 

sivilizatsiyalar, boy tarix va madaniyatni mujassam etgan qadimiy zamin. Tarixda Boxtar, 

Toxariston, Chagʻoniyon kabi davlatlar, Kushondek buyuk imperiyalar aynan shu hududda 

gullab-yashnagan. Fayoztepa, Qoratepa, Dalvarzintepa, Xolchayon kabi arxeologik 

manzilgohlar bu zamin buddizm markazi sifatida shuhrat qozonganidan dalolat beradi. 

Yaponiya, Xitoy, Janubiy Koreya, Tailand, Laos kabi mamlakatlarda buddizmga eʼtiqod 

qiladigan millionlab odamlar uchun bunday yodgorliklar hali ochilmagan qoʻriq boʻlib turibdi. 

Shuning uchun ana shu manzilgohlar boʻylab infratuzilmalar yaratish, turistik marshrutlar 

tashkil etish borasidagi ishlarimizni davom ettiramiz. Surxon vohasi muqaddas dinimiz rivojiga 

beqiyos hissa qoʻshgan tabarruk zamin ekanini barchamiz iftixor bilan tilga olamiz. Bu diyordan 

yetishib chiqqan, shu zaminda yashab ijod qilgan Iso Termiziy, Hakim Termiziy, Varroq 

Termiziy, Sobir Termiziy, Alouddin Attor, Soʻfi Olloyor singari buyuk va mashhur olim-u 

ulamolar, shoir va adiblarning har biri haqida soatlab gapirish mumkin. Albatta, ana shunday 

ajdodlarimiz xotirasiga yuksak ehtirom koʻrsatish boʻyicha keyingi yillarda sizlar bilan birga 

katta ishlarni amalga oshirdik. Jumladan, Imom Termiziy va Hakim Termiziy ziyoratgohlari 

yangitdan qurildi va obod qilindi, Termizda Imom Termiziy xalqaro ilmiy-tadqiqot markazini 

tashkil etib, faoliyatini yoʻlga qoʻydik. Oltinsoy tumanida mashhur shoir va ulamo Soʻfi Olloyor 

maqbarasi hashar yoʻli bilan qisman obod qilingan. Endi bu maskanni yanada obod qilish, unga 

olib boradigan yoʻl va kommunikatsiyalar, ziyoratchilar uchun qulayliklar yaratish – oldimizda 

turgan muhim vazifalardan biridir. Yana bir tabarruk maskan – Sulton Saodat majmuasida 

qancha sayyid va sayyidzodalar, aziz avliyo zotlar dafn etilganini sizlar yaxshi bilasiz. Bu 

muborak qadamjoni tubdan obod etishni boshlaganimizdan xabaringiz bor. Nasib etsa, ana shu 

qutlugʻ maskanlar yurtdoshlarimiz, chet ellik mehmonlar uchun ziyoratgohga aylanadi [5]. 

Samarqand viloyatida shuningdek, turizmning alohida turlarini rivojlan- tirishga 

alohida eʼtibor berilmoqda. Tarixiy madaniy, eko va agroturizm, gastronomik, ekstremal va 

boshqa turlar shular jumlasidan. Xususan, ziyorat (diniy) turizmi oʻzgacha oʻrin egallaydi. 

Shahardagi Shohi-Zinda majmuasi, Ruhobod maqbarasi, Hazrati Xizr, Xoʻja Ahror Valiy, Xoʻja 

Abdu Darun, Xoʻja Abdi Berun, Shayx Xudoydod Valiy masjidlari, Xoja Doniyor maqbarasi, 

Chorchinor, hazrati Dovud, Mahdumi Aʼzam ziyoratgohlari ziyorat turizmining eng noyob 

obyektlaridir. Samarqandning Imom al-Buxoriy va Shohi Zinda yodgorlik majmualari 

ziyoratchilar eng koʻp tashrif buyuruvchi qadamjolar hisoblanadi. Har yili ushbu 

ziyoratgohlarga 1 mln 200 mingdan ziyod sayyoh tashrif buyuradi. 

Samarqand shahridan 80 km uzoqlikda joylashgan Shahrisabz forschadan tarjima 

qilinganda “Yashil shahar” maʼnosini anglatib, Oʻzbekistonning eng qadimgi shaharlaridan biri 

hisoblanadi. Shahrisabz Amir Temurning ona vatani sifatida maʼlum va mashhurdir. 

Shahrisabzning tarixiy markazi YUNESKO butun jahon merosi roʻyxatiga kiritilgan. Bu yerda 

Oqsaroy vayronalari, Dor-ut Tilovat yodgorlik majmuasi, Koʻkgumbaz masjidi, Dor-us Saodat, 

Shamsiddin Kulol, Gumbazi Sayyidon maqbaralari bor [2]. 

Fargʻona vodiysining janubi-gʻarbida joylashgan Qoʻqon shahri Oʻzbekistonning ulkan 

madaniy va tarixiy ahamiyatga ega taniqli shaharlaridan biri hisoblanadi. Uning atrofida 35 ta 

madrasa va 300 ga yaqin masjid mavjud edi. Bugungi kunda Qoʻqon ikki qismdan: eski va yangi 

shahardan iborat. Eski shahardagi Norboʻtabiy madrasasi, Jome masjidi va minorasi, Dahmai 

Shohon maqbarasi, Kamol Qozi madrasasi, Modarixon ayollar qabristoni, Xudoyorxon saroyi 

oʻzining jozibasi va takrorlanmasligi bilan kishini lol qoldiradi. Islomning eng qadimiy 

yodgorliklaridan biri boʻlgan Xalifa Usmonning Qurʼoni Karimi Toshkentda Hazrati Imom diniy 

markazida saqlanib kelinmoqda. Shahi Zindadagi mashhur maqbara Samarqandda joylashgan 

boʻlib, u yerda Muhammad (s.a.v.) paygʻambarning amakisi – Qusam ibn Abbos dafn etilgan. Mir 

Arab madrasasi – Poi-Kalon meʼmoriy ansamblining ajralmas qismi boʻlib, madrasaning oʻzi, 

Kalon masjidi va Kalon minorasini oʻz ichiga oladi. Qadimiy obidalar, muqaddas ziyoratgohlar, 

tarixiy va madaniy yodgorliklar bilan bir qatorda, betakror madaniyati va anʼanalari, 

xushmanzara tabiati hamda fayzli goʻshalari bilan sayyohlarni oʻziga rom etib kelayotgan 

Oʻzbekistonda ushbu yoʻnalishda amalga oshirilayotgan saʼy-harakatlar ziyorat turizmi 

industriyasi hamda infratuzilmasini yanada rivojlantirishda muhim ahamiyat kasb etmoqda. 

Buni Jahon sayohat va turizm kengashi (WTTC) tomonidan “Sayohat va sayyohlik sanoatining 

iqtisodiy natijalari” boʻyicha oʻtkazilgan tadqiqotlarda Oʻzbekiston sayyohlik sohasi jadal 

taraqqiy topayotgan besh davlatning biri sifatida qayd etilgani misolida yaqqol koʻrish 

mumkin [2]. 

Shuni taʼkidlash kerakki, mamlakatimizda ziyorat turizmining sanab oʻtilgan barcha 

yoʻnalishlarini rivojlantirish uchun imkoniyat mavjud. Tarixiy va muqaddas qadamjolarga 

ziyorat va sayohat qilish uchun har yili dunyoning turli burchaklaridan minglab sayyohlar 

Oʻzbekistonga tashrif buyuradi. Oʻzbekistonning ziyorat turizmi yoʻnalishidagi jozibasini 

oshirish boʻyicha qator chora-tadbirlar amalga oshirilgan. Prezidentning 5611-sonli farmoniga 

koʻra, 2017-yilning 5-yanvar kunidan Oʻzbekistonning madaniy-tarixiy va diniy-maʼnaviy 

merosi va anʼanalarini oʻrganish uchun tashrif buyuruvchi xorij fuqarolariga 2 oygacha boʻlgan 

muddat bilan beriluvchi Pilgrim visa joriy etildi. Oʻzbekistonning jahon hamjamiyatida ziyorat 

turizmi markazlaridan biri sifatida eʼtirof etilishi umumiy maʼnoda mamlakatda sayyohlik 

infratuzilmasini rivojlantirish va turistlar oqimini sezilarli darajada oshirishga turtki beradi. 

Ziyorat turizmi uchun diniy qadamjolarning oʻzi yetarli emas. Sayyohlarni jalb qilish uchun 

targʻibot ishlari yaxshi yoʻlga qoʻyilishi, qulay viza tartibi, aeroport, mehmonxonalarda ibodat 

amallarini bajarish uchun shart-sharoit boʻlishi kerak. Shu bilan birga ziyorat turizmi obyektlari 

boʻyicha maʼlumotlar paketi shakllanmaganligi, turistlarning kelayotgan mamlakati, 

madaniyati, urf-odatlari, diniy qadriyatlari kabilarini eʼtiborga olingan holda tur paketlar 

tasniflanmaganligi, turistlarga yordamchi boʻladigan obyektlar xaritalarini tayyorlanmaganligi, 

ziyorat turizmi infrastrukturasining yetarli darajada shakllanmaganligini va ziyorat turizmini 

tashkil etishda innovatsion omillardan foydalanish mexanizmi ilmiy asoslanmaganligini 

taʼkidlash zarur. Ziyorat turizmini rivojlantirish uchun zarur infratuzilma obyektlari – 

mehmonxonalar tizimini rivojlantirish, mehmonxonalar, aeroport va vokzallarda mehmonlarni 

kutish zallarining ziyorat turizmi standartlariga javob berishi masalalarini hal etish muhimdir.  

2018-2019-yillarda mamlakatimizda bu borada qator ishlar amalga oshirildi. Natijada, 

yurtimizga tashrif buyurayotgan xorijiy sayyohlar soni oshdi. Maʼlumotlarga koʻra, 2019-yilda 

mamlakatimizga kelgan xorijlik mehmonlar 6,7 million nafarni tashkil etgan. Bu 2018-yilning 

shu davri bilan taqqoslaganda 126,2 foizni tashkil etgan. Prezident Shavkat Mirziyoyevning 

2018-yil 3-fevraldagi “Oʻzbekiston Respublikasi turizm salohiyatini rivojlantirish uchun qulay 

sharoitlar yaratish boʻyicha qoʻshimcha tashkiliy chora-tadbirlar toʻgʻrisida”gi farmoniga 

muvofiq, Indoneziya, Malayziya, Singapur, Turkiya, Janubiy Koreya, Yaponiya va Isroil 

davlatlari fuqarolari uchun vizasiz rejim va 39 mamlakatdan keladigan sayyohlarga 

soddalashtirilgan viza tartibi joriy qilindi [5]. 

Bugungi kunda, Oʻzbekistonda 86 mamlakat fuqarolariga kirish vizalarining 

soddalashtirilgan tartibi joriy qilingan. Halol sayohat boʻyicha — Crescent Rating tashkiloti 

tomonidan 2017-yilda tuzilgan reytingda Oʻzbekiston 28-pogʻonani egallagan edi. Reytingda 

mamlakatimiz — xavfsiz sayohat (100 dan 84 ball), ibodatxonaga kirish erkinligi (80), 

ovqatlanish imkoniyatlari va kafolatlari (70) yoʻnalishlarida yuqori baholangan. Ammo viza 

(50), aeroport imkoniyatlari (48,3), oilaviy taʼtil (44,4), yashash sharoitlari (33,2), 

musulmonlar uchun imkoniyatlar (25), sayyohlarning kelishi (21,2), kommunikatsiya 



SCIENCEPROBLEMS.UZ-Ijtimoiy-gumanitar fanlarning dolzarb muammolari № S/2 (5) – 2025  

 

14 

imkoniyatlari (19) yoʻnalishlarida esa oʻrta va quyi pogʻonalarni egalladi. 2018-yilda reytingda 

quyi darajada baholangan, kam rivojlangan yoʻnalishlarni yaxshilashga eʼtibor qaratildi. 

Turizmni rivojlantirish davlat qoʻmitasi – Crescent Rating tashkiloti bilan hamkorlikda 

mamlakatimizda ziyorat turizmini rivojlantirish boʻyicha taklif va tavsiyalar ishlab chiqdi. 

Ushbu tavsiyalar asosida xalqaro aeroportlarda ibodat amallarini bajarish uchun zarur 

sharoitlar yaratildi. Malayziyaning MS 2610: 2015-yilda Muslim friendly hospitality services 

requirements standarti boʻyicha mamlakatimizda – OʻzDSt:2018 Turizm xizmatlari, musulmon 

mehmondoʻstligi, talablar standarti loyihasi ishlab chiqildi. Ziyorat turizmi sohasidagi eng 

muhim voqealardan biri yurtimizda ilk bor — halol standarti joriy etildi. 2019-yilda 

Oʻzbekistonning xalqaro ziyorat turizmi reytingi “Global Muslim Travel Index” dagi mavqeyi 

10 ta punktga koʻtarilib, mamlakatimiz 22 oʻrinni egalladi. Shuningdek, mamlakatimiz Turizm 

xavfsizligi darajasi va bagʻrikenglik koʻrsatkichi boʻyicha Islom Hamkorlik Tashkilotiga aʼzo 

mamlakatlari oʻrtasida birinchi oʻntalikka kirdi [1].  

Xulosa. Xulosa oʻrni shuni aytish kerakki, Oʻzbekiston Respublikasi islom olamida oʻz 

tarixi, madaniyati, muqaddas qadamjolari bilan yuqori mavqega ega. Shuningdek, musulmon 

turizm bozori yildan yilga kengayib bormoqda va umumiy turizmning muhim segmentiga 

aylanmoqda. Shuning uchun yurtimizdagi barcha muqaddas qadamjolarni tarixini oʻrganish 

ularni asrab-avaylash va ziyorat turizmi infratuzilmasini rivojlantirish, potensial ziyoratchilar 

haqida maʼlumotlar bazasini shakllantirish hamda ziyoratchilar uchun qulay va zamonaviy 

sharoitlarni yaratish lozim. 

Аdabiyotlar/Литература/References: 

1. Mirziyoyev Sh. M. Inson qadri, uning huquq va erkinliklari, qonuniy manfaatlari uchun 
[Matn] – Toshkent: “O‘zbekiston” nashriyoti, 2022. – B. 200-201. 

2. Islom tafakkuri ilmiy-ma’rifiy, diniy-madaniy, axborot nashri O‘zbekiston xalqaro islom 
akademiyasi nashriyot-matbaa birlashmasi – Toshkent, 2021. 

3. Tarixi Mullozoda dar zikri mazoroti Buxoro. – Tashkent: O‘zbekiston Respublikasi Fanlar 
akademiyasi “Fan” nashriyoti, 2019. – B. 13. 

4. Tastanbekov M.M., Dinasheva L.S., Orazkhan N.O., Ospanova A. Pilgrimage Of Turkestan 
Muslims After joining To Russia // 2nd Cyprus International Conference on Educational 
Research, (CY-ICER 2013). Procedia - Social and Behavioral Sciences 89. − 2013. − Pp. 667-
675. 

5. http://uzbekistan-geneva.ch/ziyorat-turizmi-jadal rivojlanadi.html 
 
 

http://uzbekistan-geneva.ch/ziyorat-turizmi-jadal%20rivojlanadi.html


 

278 

 

 

 

SCIENCEPROBLEMS.UZ 
 

IJTIMOIY-GUMANITAR FANLARNING DOLZARB 

MUAMMOLARI 
 

№  S/2 (5) – 2025 

 
АКТУАЛЬНЫЕ ПРОБЛЕМЫ СОЦИАЛЬНО-

ГУМАНИТАРНЫХ НАУК 
 
 

ACTUAL PROBLEMS OF HUMANITIES AND SOCIAL SCIENCES 

 
 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 
 

mailto:scienceproblems.uz@gmail.com

